
Доллар — 69,25

Евро — 75,47
Валютёйы аргъБоныхъёд Хурыскаст — 07,16

Хурныгуылд — 17,12Боны дёргъ — 09,56
Республикёйы гидрометцентр куыд хъусын кёны, афтёмёй абон, 1 февралы,

ранёй-рётты уардзён. Уёлдёфы температурё республикёйы — 1-6 градусы хъарм,
Дзёуджыхъёуы — 2-4 градусы хъарм. 

Цёйут, ёфсымёртау, радтём нё къухтё
Абон кёрёдзимё, Иры лёппутё!..

2023 азы 1 феврал — ёртхъирёны мёйы 1 бон, ёртыццёг

№№ 1177 ((2255774466)) 

Цёгат Ирыстоны республикон адёмон газет
Республиканская народная газета Северной Осетии

К

СПОРТИВОН ФИДИУЁГ

Армхёстёй — тыхджындёр

АХУЫРАД

Студентты поликлиникё

УДВАРН

Уазнывгёнён скъола

КЁСУТ НОМЫРЫ:

Хъёлдзёгдзинад ёмё
ёнкъарддзинад фёндонёй не сты.

Царды уаг сё дётты.
МАМСЫРАТЫ Дёбе

ДДззыыррддыы   ффааррнн

Дарддёр цёуы
2023 азы фыццаг
ёмбисён газеттё
ёмё журналтё ра-
фыссыны кампани.
Иннё хёттытау,
ныр дёр "Рёстдзи-
над"-ы иузёрдион
кёсджытё рафыс-
дзысты сё уарзон
газет.
Ног азы фыццаг

ёмбисы фондз
мёйён "Рёстдзи-
над" рафыссён ис
915 сомы ёмё 70 ка-
пеккёй. Адёмы льго-
тон къордтён та — 735 со-
мы ёмё 55 капеккёй. 
Нё зынаргъ газеткёсджытё,

Ирыстоны истори, ирон адёмы ёгъ-
дёуттё, ирон ёвзаг, ирон фысджы-
ты, нывгёнджыты уацмыстё зонын

уё кёд фёнды
ёмё, нё рёзгё
фёсивёд сё ма-
дёлон ёвзаг уарзой
ёмё йё ахуыр кё-
ной, уымё кёд
бёллут, уёд,  уё
хорзёхёй, рафыс-
сут газет "Рёстдзи-
над". Ёмё ёхсёз
мёйы дёргъы алы
хёдзармё дёр хёс-
дзён ног хабёрттё,
зонгё уё кёндзён,
Ирыстон ёмё Уёрё-
сейы царды цы
ивддзинёдтё цёуы,

уыдонимё, дзурдзён уын
нё ивгъуыды, нё абон ёмё нё сом-
боны тыххёй.
Алы ирон хёдзарён дёр — газет

"Рёстдзинад"!

Газетфыссынад

"Рёстдзинад" —
2023 азы фыццаг ёмбисён

Хатдзёгтё ёмё нысантё Кусёг фембёлд

Уёрёсейы Федерацийы
Президент Владимир Путин
йё Ныстуан Федералон
ёмбырдмё арвитдзён 20-21
февралы. Уый фёдыл фе-
хъусын кодта информацион
агентад. Нё бёстёйы
Сёргълёууёг уыцы бонты
кёй раныхас кёндзён, уы-
цы хъуыды бёлвырд у. 

("ТАСС")

Дзёрёхохты Ацёмёз
куыд радзырдта, афтё-
мёй сессийы
КАВКАЗ.РФ куыстуёттё
"НКД", "Терра Тех",
"Асгард"-имё проекты
фыццаградон къёп-
хёнтё сбёрёг код-
той. Регионы, йё хёх-
хон хайы туристон ин-
дустрийы рёзты хат-
дзёгтё рёгъмё ра-
хастой. Стыр куыст бакод-
той космосёй исгё къам-
тимё, бастдзинады опера-
тортимё.

Ведомствёйы разамо-
нёг куыд фёбёрёг кодта,
афтёмёй хъуамё аразын
райдайой лёггёдты бы-
нёттё, сё аивдзинадыл
бакусдзысты, фёзын-
дзысты фёлгёсён ту-
ристон фёзуёттё, фи-

стёгёй цёуы-
ны марш-

р у т -

тё. Цёмёй Дёргъёвс
ёмё Фёснёлы хуызён
туристон бынёттё рёзой,
уый тыххёй хицён
мастер-пълантё сарёз-
той. Бахастой сём архи-
тектурон-горёттёаразён
концепцитё. 
Республикёйы Сёргъ-

лёууёджы ныхасмё гёс-
гё, хъуамё куыст фё-
рёвдздёр уа, мартъимё
та кёронбёттён хуыз
сцёттё уа. "Гёххётт нын
бар ратдзён рёзты фёз-
уёттё, проектты пара-
метртё, фёрёзты хъомыс
сбёрёг кёнынён, уый
руаджы амалхъомтимё
кусдзыстём. Нё бон
пълантё кёнын уыдзён,
бюджетон инвестицитёй
спайда кёныны фадат
дёр равзардзыстём", —
загъта Сергей Меняйло.
Уый ма Дзёрёхохы-

фырты ‘ргом аздёхта ту-
ризмы нырыккон инвести-
цион технологитёй спайда
кёнынмё. Зёгъём, нави-
гаторы фёрцы туристтён
сё бон уыдзён республи-
кёмё ссёуыны ёргътё,
транспорты уавёртё ба-
зонын. Ведомствёйы ра-
замонёг радзырдта, би-
рёфадатджын фёрёзыл
куыст кёй цёуы, уый тых-
хёй. Пайда дзы кён-
дзысты, куыд информа-
цион навигаторёй,
хъёугё информацийё
ёххёст уыдзён.

РЦИ-Аланийы 
Сёргълёууёджы
ёмё Хицауады 
пресс-службё

Ёмбырды фарстаты зын-
гё хай бацахстой хъёууон-
хёдзарадон фарстатё, про-
екттё ёмё ног ивддзинёд-
тё хаст ёрцёудзысты
хъёугё закъёттём. Ив-
гъуыд аз ёмё фидёны
куыстыты тыххёй
радзырдта РЦИ-Аланийы
хъёууон хёдзарад ёмё
хойраджы министр Къусра-
ты Алан:

— Мах ёххёст кёнём

программё "Хъёуты иу-
мёйаг райрёзт". Фарон
программё "Хъёуты ны-
рыккон хуыз" ёмё "Хъёуты
цалцёг"-мё гёсгё сцёттё
кодтам дёс проекты, семё
авд проекты "Хёдзёртты
арёзтад"-ы программёйы
фёлгёты. Проектты фи-
нансты хардз у иу миллиар-
дёй чысыл фылдёр. Са-
мадтам авд хёдзары Киро-
вы районы Елхоты хъёуы

Хъёууонхёдзарадон ко-
оператив "Де-Густо"-имё.
Бацалцёг кодтам ёртё
скъолайы, Бруты хъёуы
амад цёуы ног скъола ёмё

цалцёггонд ёрцёудзысты
доны хётёлтё. Хуымёллё-
джы амад цёуы спортивон
комплекс, уыимё, ивд ёр-
цёудзысты доны хётёлтё
Сунжё ёмё Елхоты хъёуты
дёр. Цыколайы та амад цё-
уы бирёуёладзыгон
хёдзар, ацы аз уыдзён
цёттё. 2023 азы кой куы
кёнём, уёд нё бёрны ис
ёртындёс проекты, уыдо-
нёй авд сты, фарон кёй

райдыдтам, уыдон, ёхсёз
та — ногтё:  хъёу Веселойы
доны хётёлты ивынад,
стыр донуадзёны амад
Куырттаты комы хёххон
хайё Дзуарыхъёумё, Суа-
дагмё ёмё Уёлладжыр-
мё, проект арёзт цёудзён
дыууё азы дёргъы.
Хъёууон хёдзарад ёмё

хойраджы министрады ног
проекттё баст сты амал-
хъомтён субсидион ёх-
хуысимё, иуёй-иу барадон
фётктём хаст ёрцёу-
дзысты ивддзинёдтё. Уы-
мёй уёлдай, фембёлды
ёрныхас кодтой финансон
фарстатыл, семё кредиттё
республикёйы бюджетён.
Уымёй уёлдай, ёрныхас
кодтой Медицинон
фёдзёхстады территориа-
лон фонды кусджыты мызд
исыны хъуыддагыл.  Социа-
лон къабазы та сидзёртён
лёвёрд цёудзысты серти-
фикаттё фёйнё милуан
718 мин сомы фатер райсы-
нён. Ацы аз ахём сертифи-
каттё райсдзысты 25 адёй-
маджы. Ахуырады къабазы
фёзындзён зынгё ивддзи-
нёдтё — 2024 азмё алы
скъолайы дёр байгом кён-
дзысты спортивон клубтё. 

ГОБОЗТЫ Агуындё

Туристон фёзуёттё

РЦИ-Аланийы Сёргълёууёг Сергей
МЕНЯЙЛОЙЁН кусёг фембёлд уыд нё рес-
публикёйы Туризмы комитеты сёрдар
ДЗЁРЁХОХТЫ Ацёмёзимё. Ныхас ба-
цахста туристон фёзуётты рёзтимё баст
мастер-пълан. Ёрёджы уый тыххёй уыд стра-
тегион сесси, "Хуры рон"-ы фёз-
уёттё фёбёрёг кодтой.

"Роспотребнадзор"-
ы радзырдтой Цёгат
Ирыстоны эпидемио-
логон уавёры тыххёй.
Коронавирусёй фё-
рынчын уёвыны цауты
нымёц кёд бёрзонд
ёмвёзадмё не схызт,
уёддёр эпидемиоло-
гон уавёр ивгъуыд
къуыри уыдис иугён-
дзон. "Роспотребнад-
зор"-ы регионалон
управленийы разамо-
нёг Тыбылты Аланы

ныхёстём гёсгё, грипп ёмё ОРВИ-йё рынчынты
нымёц фёкъаддёр.

— Нырма грипп ёмё ОРВИ-йы эпидемиологон
къёпхён бёрзонд нёу, фёлё ёппёт амынддзинёд-
тё  дёр  коронавирусы инфекци ёмё ОРВИ-йы про-
филактикё ёххёст кёнынён сё тыхы сты. Ковиды
ныхмё вакцинаци къуыримё  ацыдысты 788 адёй-
маджы. Стационарты та сёхи дзёбёх кёнынц 31
адёймаджы.

ХУАСДЗАУТЫ Алинё

Владимир Путины Ныстуан

Хицауады ёмбырдёй 

Социалон ёмё экономикон
фарстаты райрёзт

Цёгат Ирыстоны Хицауады хёдзары ДЗАНАЙТЫ
Барисы разамындёй арёзт ёрцыд ёмбырд. Фембёлды
ныхас кодтой хъёууонхёдзарадон, экономикон, социа-
лон, ахуырадон проекттыл.

Эпидемиологон уавёр

Ацы хабар фехъусын
кодтой ахуыргёнёндоны
фёсивёдон активимё
Цёгат Ирыстоны Сёргъ-
лёууёг Сергей Меняй-
лойы фембёлды рёстёг.
Уё зёрдыл уын лёууын

кёнём: фарон сентябры
институты разамонёг
Игорь Алексеев куыд фе-
хъусын кодта, афтёмёй
поликлиникёйён йё бон
уыдзён 5 мин студенты

ёмё ахуыргёнёджы
ёнёниздзинад сбёлвырд
кёнын.

— Поликлиникёмё ба-
хатёг алы адёймагён
дёр уыдзён дохтыры лё-
вар уынаффёмё байхъу-
сын ёмё профилактикон
иртасынад ацёуыны
фадат, — загъта Игорь
Алексеев.

САУТЁТЫ Тамилё

Ацы аз мартъийы Цёгат Кавказы хёххон-металлургон
институты байгом кёндзысты студентты поликлиникё.
Медицинон кусёндонён балхёдтой ёппётёй нырыккон-
дёр ифтонггёрзтё.

Студентты 
поликлиникё

Уёрёсе ёмё Гуыр-
дзыстоны арёныл рады
лёууынц 300 уёзёгтё
ласён машинёйы. Уый
тыххёй Хицауады аппа-
ратон ёмбырды  фехъу-
сын кодта Республикё
Цёгат Ирыстон-Аланийы
Хицауады Сёрдары хё-
дивёг Томайты Ирбег.

— Арвыкомы фёндаг
ёмё Транскам ёппёт
транспорты хуызтён
дёр сты гом. Ивгъуыд
къуыри Уёллаг Ларсы
арёныл дыууёрдём
дёр ахызтысты транс-
порты 17,5 мин иуёджы
ёмё 40 мин адёй-
маджы, — загъта То-
майы-фырт.

Нё уацхёссёг

Арён

Уёзёгтё
ласёг

машинёты
уавёр

Цёгат Ирыстоны Хъёууон хёдзарад ёмё хойра-
джы министрад куыд фехъусын кодта, афтёмёй
фарон республикёйы хёдзарёдтё ёрёмбырд код-
той, ёмткёй райсгёйё, 38 мин тоннёйы рапс, ома,
ёндёразимё абаргёйё, фондз хатты фылдёр. 

Уёрёсейы Хъёууон хёдзарад ёмё хойраджы ми-
нистрады хъусынгёнинагмё гёсгё, фарон Цёгат Кавказы
регионтё бафснайдтой 467,4 мин тоннёйы амынд культур,
ома, ёндёразимё абаргёйё, уый дёр у 5 хатты фылдёр.
Уымёй уёлдай, рапс кёй ахсы, уыцы хуымты фёзуат 3
хатты фёуёрёхдёр. 

Уалдзыгёнд культурёты фёзуат нымайгёйё, ацы аз
Цёгат Кавказы регионты хуымты иумёйаг фёзуат уыдзён
фароны фёзуаты хуызён. Регионтё сёхи къёпхёнгай
цёттё кёнынц быдырон куыстытём. Ёмбёлгё бёрцёй
тауинёгтё, артаг ёмё минералон хъацёнтё ёлхёнгёйё,
зёхкусджытё ёвёрёнтё дарддёр кёнынц. 

Олег АПРЕЛЕВ

Хъёууон хёдзарад

Фондз хатты фылдёр

Ёнёниздзинад

Гвардийы уёнгтё сы-
вёллёттён радзырдтой
блокадёйы уёвёг адёмы
царды тыххёй, тематикон
кинонывтё сын равдыс-
той,  ёрхъулайё ёгасёй
чи раирвёзт, уыдоны
мысинёгтё сём фёхёц-
цё кодтой.
Пъёлицёйы майор

Беккуызарты Антонинё

куыд радзырдта, афтё-
мёй хъуамё нё паддза-
хады истори нё зёрдыл
дарём, кад ын кёнём.
"Кёстёртём нё зонын-
дзинёдтё дёттём, уый
нё алкёй хёс дёр у. Мах
фёсивёды ёргом уыцы
цаутём здахём, нё фы-
дёлтёй сёрыстыр уё-
вынмё сём сидём", —
загъта майор.
М и д х ъ у ы д д ё г т ы

министрады музеймё ве-
домствёйы ёдде хъахъ-
хъёнджытё ёмё Национ
гвардийы уёнгтё ёр-
бахуыдтой гимназ "Диа-
лог"-ы ахуырдзауты. Уым
сё музейы кусджытё
базонгё кодтой Фыды-
бёстёйы Стыр хёсты
цаутимё баст равдысти-
мё, лекцитё сын бакас-
тысты, хъёбатыртён кад

скодтой минут ёдзёмёй
алёугёйё.
Кёронбёттёны ахуыр-

дзаутё бакастысты ём-
дзёвгётё, акци "Ёрхъу-
лайы дзулы къёбёр"-ы
архайыны тыххёй цёттё-
дзинад равдыстой.

Нё уацхёссёг

Бастдзинёдтё

Ленинград 
ёрхъулайё 

суёгъд кёнын
Цёгат Ирыстоны ведомствёйы ёдде хъахъхъё-

ныны ёмё Уёрёсейы Национ гвардийы управле-
нийы Сёрмагонд нысаниуёджы къорд Дзёуджы-
хъёуы, Дигорайы, Алагиры, Мёздёджы, Ёрыдо-
ны горётты, Камбилеевкёйы ёмё Джызёлы
хъёуты скъолаты ахуырдзаутён скодтой лёгдзи-
нады уроктё. Баст сты Ленинград фашистты ёр-
хъулайё ёххёстёй суёгъд кёнынимё.

Куыд иннё хёттыты,
афтё та ныр дёр адёмы
куырдиёттё баст уы-
дысты, куыд комкоммё
сёхи бинонты уавёримё,
афтё горётёгты иумёйаг
цардархайды фарстатимё
дёр. Уыдонимё — горёты
уынгтё ёмё кёртыты
фёлгонцад, социалон ку-
сёндёттё ёмё фёндёг-
ты цалцёг, сахъат адё-
мён медицинон ёмё со-
циалон ёххуыс ёмё афтё
дарддёр. 
Зёгъём, Цъёхилты

Маринё горёты разамо-
нёгмё бахатыд, цёмёй

Дзёуджыхъёуы 46-ём
рёвдауёндоны санитарон
сыгъдёгдзинады бёсты-
хёйттё сцалцёг кёны-
нён мадзёлттё арёзт
ёрцёуа. Милдзыхты Вяче-
слав зёрдё бавёрдта,
фарста ацы аз лыггонд
кёй ёрцёудзён, уымёй. 
Баймётаты Фатимё

та цёры Цъёййаг уынджы.
Уыцы уынджы автомоби-
лон фёндаг ёмё тротуар-
тё тынг заууат уавёры
сты. Фатимёйы ныхасмё
гёсгё, ныр 20 азёй фыл-
дёр сё уынджы фёндаг
ёмё тротуартё цалцёг-

гонд никуыуал ёрцы-
дысты. "Милдзыхы-фырт
нын нё куырдиатмё лём-
бынёг байхъуыста ёмё
зёрдё бавёрдта, нё уын-
джы цалцёг ацы азы
пъланмё кёй бахёсдзыс-
ты, уымёй", — фёстёдёр
радзырдта Фатимё.
Афтё, ёппёт куыр-

диёттё ёмё фиппаинёг-
ты фёдыл дёр хаст ёр-
цыд бёлвырд уынаффё-
тё. Уыимё, иу цёфёй цы
фарстатё алыг кёнён
нёй, уыдонмё та сёрма-
гонд цёстдард уыдзён го-
рёты администрацийы
профилон структурон дёл-
хайёдты бёрнон кусджы-
ты 'рдыгёй. 

Дзёуджыхъёуы
администрацийы
пресс-службё

Бынёттон хиуынаффёйад

Тыхстаг фарстатимё — горёты
администрацийы сёргълёууёгмё

"Уыци-уыци, сау дён
ёмё сынт нё дён, урс
дён ёмё цыхт нё дён,
къуди мын ис ёмё мыст
нё дён", — загъта-иу нана
ёмё-иу мах дёр ём-
дзыхёй фёрёвдз стём,
булкъ, зёгъгё. Стёй та-иу
мах загътам, сёхицёй сын
кёй фехъуыстам, ахём уы-
ци-уыци: "Уыци-уыци, нё
хёдзары къуымы хъуыр-
хъуыргёнаг ус". Уыдон-иу
ныхъхъуыды кодтой, цыма
йё нё зыдтой, уый хуы-
зён, стёй-иу загътой, ён-
хъизён, зёгъгё.
Ныртёккё, ёнхъизён

цы у, уый бирётё зонгё
дёр нал кёнынц, фёлё-иу
уёд сёхи конд ёнхъизё-
нёй кодтой хыссё, ёмё-
иу уыцы хёмпус дзулёй
адджын гуырмустё кодтам
цыхтахуыйёнимё.
Кёнё-иу бёгёны куы

алёууыд, йё пъёрагонд-иу
йё быныл куы баззад, уёд-
иу дзы сывёллётты нуазын
нал уагътой, сцырв, дам, ис
ёмё срасыг уыдзыстут, уё
сёртё канчыритё кён-
дзысты, ёнтуанён йеддё-
мё, дам, ницёмёнуал
бёззы. Сыхаг-иу сыхагмё
куы бахъёр кодта кёнё
куы бахоста, уёд-иу фыц-
цаг сывёллёттё разгъорд-
той ёддёмё. Цу-ма, нана-
мё бадзур ёмё мын цырв
ёнтуанён авёра, зёгъгё-
иу сё барвыстой мидёмё.
Дёлё Хадизёты ёнтуанён
цырв хъёуы, зёгъгё-иу
хъёргёнгё базгъордтой.
Мад аджы бынёй цырв
куыд исы, уый уыдтой, цы
уынай, уырзёй цы сгарай,
дё былалгъыл цы дарай,
уый зондёй, зёрдёйё зын
ратонён у.

— Марадз-ма, мё хъё-
бул, царв ацёгъд мё бёс-
ты, ёз мё хъуг радуцон,
цалынмё рухс у, уёдмё, —
бадзырдта сыхёгты ус йё
лёппумё. — ёрмёст ёй
фёуадз-фёуадз ма кён,
кённод фётёргай уыдзён.
Мад йё хъуг ёрдыгъта, йё
донхъы ёхсыр фёрсудзы.
Лёппу йём дзуры: "Цыдёр
уёззау зилён сси, ёвёц-
цёгён, равзёрд”. Мад ын
йё сёр сыгом кодта: "Нё-
ма, мё хур, нырма лыстёг
къуыбар у, азилын ма йё

хъёуы, куы равзёра, уёд
цагъдхъёр кёндзён”.
“Куыд ёрёгмё ёвзёры,
тёвд дон ма йыл акёнин?
Уёд та йё амхор кёниккам
ёмё йё афтёмёй хёрик-

кам”, — дзуры лёппу. Нё,
азилём ма йё, бирё йё
нал хъёуы. Цёрвисёнтём
мё царв амбырд кёнын
хъёуы, йё царвы къах та
дёу уыдзён, мё хъёбул.
Зил, ёз дын гарачъи (нёл-
хё) байсёрддзынён дзу-
лыл, мисын дын ратдзы-
нён, стёй дзы гисайён
дёр авёрдзыстём, уый

нын уёддёр мыстытё куы
ахсы. Уыцы мыстытё та
нын нё къутуйё ривёддон
скодтой, нё хоры къёрмёг
нын бахёрдзысты ёмё ма
дын гуккутё цёмёй скён-
дзынён. Ацёгъд, мё хур,
ацёгъд! Уарзыс мисын?” —
фёрсы мад. "Уарзын, уар-
зын", — зёгъгё, бакодта
лёппу ёмё райзёрдёйё
царв цёгъдынмё цырд
февнёлдта.
Афтё хъомыл кёнын

хъёуы сывёллоны. Иуёй
йё куыстыл ёфтыдта йё
мад, кусын ын уарзын код-
та. Маст, дам, чи нё ба-

хордта, уый адджынад нё
зоны, хи къухты батухёны
ад. Гарачъи (нёлхё) ёмё
мисынёй куы фёхъёстё
уа, уёд ёй нё рох кён-
дзён, гёды дёр ёввонг-
хор кёй нёу ёмё  хёдза-
рон фосы дёр уарзын кёй
хъёуы, уый дёр бамбар-
дзён, йё мисынёй йын
куы авёра, уёд. Бынтон
хорз та уый у, ёмё зон-

дзён йе 'взаг, тугёй йё
ёнкъардзён.
Уый, дам, уёхи цёуыл

тухёнёй марут, лёппутё,
ацы судзгё тёвды кёдмё
ариуыгъ-ариуыгъ кёндзыс-
тут цёвджытёй, уёртё,
дам, ыл кёрдён машинё
ауадзут ёмё — фёци.
Ахём ныхёстё фехъуыс-
тон иу магусайё цёлуарза-
гёй. Ма фёрёдийём, ма
аппарём нё цёвджытё,
кёд нын афтёмёй цыфён-
ды удёнцой у, уёддёр. 
Куыдёй базондзынё,

сигёц кёнё саудур цыргъ-
гёнён дуртё кёй сты,

уый, цёвёджы комыл сё
дёхёдёг куы нё ёрсёрф-
тытё кёнай, уёд дё туджы
куыдёй ацёудзён, уёхск-
уёзёй куы нё рариуыгъд-
тытё кёнай, дё хиды цёх-
джын дын дё цёстытё куы
нё къаха, уёд. 
Цёвёг дурыл цъула кёй

кёны, хур ёртёх куы сисы
ёмё кёрдёг куы сдёрзёг

вёййы, уёд ыл цёвёджы
ком кёй фехёлы, ёмё йё
хъёстарёгыл рацёгъдын
кёй фёхъёуы. Ёнарёхс-
тёй уисбын кёй уадзыс,
кёрдёг къубалдзагъд кёй
кёныс ёмё хосгёрстимё
баст ёндёр хъуыддёгтё...
Макуы ахауёнт не

'ккойё нё къада куырёйт-
тём хёссён дзёкъултё,
кёд нын хёдтулгёты ён-
цондёр ласён сты долапи-
тём не ссинёгтё, уёд-
дёр. Ныккал дёхи къухёй
куыройы къутуйы дё хор.
Ныккёс йё фёлгуыр, йё
фёлгётёгмё. Кёд дём
йе ссад ёгёр лёхурд фё-
каст, уёд ын йё уагуадзён
къёбёл фёзил ёмё йын
йё кёхц фёуёлдёр кён
ёмё йе ссад фёлыстёг-
дёр уа. 
Уырзёй цы басгарай,

уый тугмё цёуы, тугёй та
— зондмё. Фёлё кёд
ёгёр фёзондджын стём,
ёмё нё сёрмё нал хёс-
сём, кёнё нын зын у дзул
къухёй асёттын, дзыкка
кёрдзыны къёбёрёй нё,
фёлё уидыгёй хёрын.
Кёд ёгёр фёзондджын
стём, зонд та нё аразёг
куыд у, ёвёццёгён, нё
сафёг тынгдёр у. О, цё-
мён мё фёфёнды бирё
хатт, ме 'дылы зондыл ма
куы уаин, уый?..
Бёллёх уый мидёг ис,

ёмё нём къада куырой
цырагъы рухсмё дёр нал
ссардзынё, ёвёццёгён,
тагъд йё аразын дёр ни-
чиуал базондзён, цёмёй
арёзт у ёмё йё хёйттё
цытё хуыйнынц, уыдон дёр
ферох кёндзыстём. Ёмё
уёд цёмён? Уыцы куы-
ройы сёр нё нал хъёуы?
Нартхоры кёрдзын нын
уёнгёл, емынё фестад?
Ёмё йё уёд цёмён ёры-
мысём. Иугёр ёй мысём,
уёд та нё хъёуы, уарзём
ёй. Ёмё уёд нёхицён
знаг цёмён стём, цёмён
ныххёлёттаг кодтам нё
нартхорыссён, задыссён
чысыл куырёйттё? Нё
гуыбынён дёр знаг стём
ёмё не 'взагён дёр? 
Ёрмёст ма дзырдуёттё

къахём: духъ, фёрчытё,
гёркъёраг, фалгёрёттё...
Сё ныхмё сын уырыссагау
сё нысаниуджытё кёсём,
нёхёдёг джихтё кёнём,
уымён ёмё сё никуы
федтам, кёнё нал уынём
ёмё цёстытыл нё уайынц.
Хъёндёлы, зёгъгё, фё-
зёгъём, фёлё дзы куы нё
бахёрай ёмё дё куы нё
басудза, уёд ёй куыд
бахъуыды кёндзынё?..

АБАЙТЫ Эдуард

Царды ахсджиаг фарстатё

Зымёгон даргъ ёхсёв. Бёстё уазалёй тёгёлтё, фёр-
чытё хауы. Ёрсытё ёмё рувёстё иумё хуысдзысты ах-
сёв. Ахём ёхсёв фынтёуынён хуыдтой, кёд рагацау дё
сынтёг бацагурай, уёд. Къуымбилёй рётыд — дё гобан
ёмё дё хъёццул, хъазы пакъуыйё — дё баз. Дурын пе-
цы сугёй арт бакён, ёвзалытё йыл ныккал, ёмё зымёг
— ёдде, мах — мидёгёй... Ёмё ма ёнгом бинонты зёр-
дёты хъарм та? Хуыссёг нё нё ахста, нё нанатё ёмё
бабаты таурёгътём нё байхъусгёйё, кёрёдзийён уыци-
уыцитё нё ракёнгёйё.

Хъёндёлы дё куы нё басудза... 

Фарон, ноябры, фёл-
лойхъом адёймёгтё уы-
дысты 325600, кусёг
адём та — 283600.
Ёгуыст уёвджытё уый
размёйы азимё(2021
азимё)  абаргёйё, 25
проценты къаддёр рауа-
дысты. Ведомствё фёл-
лойы базарадмё ёп-
пынёдзух йё хъус дары.
"Ныртёккё ёгуыст адё-
мы бёрц ёппётуёрёсе-
он ёмвёзадмё фё-
хёстёгдёр, у фёллой-
гёнёг тыхы нымёцы 1
процент. Адёмён куысты
бынёттё дёттыны за-
къонмё ивддзинёдтё
бахастёуыд, ёгуыстдзи-
нады тыххёй пособитё
фидыны ёмгъуыд фё-
къаддёр, регистрацигонд
ёгуыст адёмы нымёц
дёр ныллёгдёр кёны",
— фёбёрёг кодта ве-
домствёйы фёллойы ба-
зарады уавёр ёвзарёг
хайады разамонёг Къа-
болаты Ларисё.
Куыд рабёрёг, афтё-

мёй 2020 азы регистра-
цигонд ёгуыст адёмы
нымёц рауад 27000, пад-
дзахад хорз фиддонтё
кёй фыста, уый сё ёхца
райсынмё разёнгард
кодта. Регистрацигонд
ёгуыст адёмы бёрц ём-
хуызон уыд ёгуыстыты
иумёйаг нымёцимё.
Ныртёккё ёгуысты посо-
би уыйас нал у, 1,5 мин
сомёй фёцёрыны ёп-
пынкъаддёры бёрцмё
хёццё кёны. Фидынц ёй
ёртё мёйы дёргъы.
Фёллойадон кодексы
уагёвёрдтё фехалгёйё,
куыстмё кёй райстой
(ома,  фёллойадон чиныг
ын нё бакодтой, хъалон-
тё, ёндёр фиддонтё чи
нё фиды, ахёмтё),
ахём адёмы нымёц ныр-
ма бёрзонд у. Фарон уы-
донёй 7 мин адёймагён
куысты бынёттё скодтой.

ДАТИТЫ Ольгё

Дзёуджыхъёуы бынёттон хиуынаффёйады
администрацийы сёргълёууёг МИЛДЗЫХТЫ
Вячеславён радон фембёлд уыд горёты цёрджы-
ты къордимё. Уыцы бон горёты разамонёгмё сё
тыхстаг фарстатимё ёрбацыд дзёвгар адём. 

Дзёуджыхъёуы рёзт
цыбыр, рёстёмбис ёмё
дёргъвётин рёстёджы
куыд цёудзён, уыцы нау-
кон-иртасён куыст ёххёст
кодтой азёй фылдёр.
Бёстон сбёрёг кодтой,

ныртёккё цы маршруттё
кусынц, уыдоны хыз,
бёлццёттё Дзёуджыхъё-
уы ёмё республикёйы
фёндёгтыл цас рёстёг
хардз кёнынц, транспор-
тон-рахизён скондтё,
уынгты-фёндёгты хызён
аргъ скодтой, иумёйагёй
кёмёй пайда кёнынц, уы-
цы транспорты ёрлёууён
бынёттём бацёуыны
рёстёг ёмё ёндёр
фёзилёнтё.

Гёххёттытыл бакусёг
специалисттё рабёрёг
кодтой транспорты ёппё-
ты риссагдёр фёзилён-
тё, бёлццётты нымёц
нымайгёйё, транспорты
бёрц зынгё ныллёг у. Ног

хызы фёрцы хъуамё
Дзёуджыхъёуы ёмё рес-
публикёйы маршрутон фа-
дёттё ахадгёдёр фёуой,
цёуыны график хъуамё
фидар уа, цёуыны авна-
лёнтё цыбыр кёмён сты,
уыцы адёмы нымайгёйё.
Транспорты ёмё фён-

дагон инфраструктурёйы
комитеты сёрдар Солиты
Тариэл куыд зёгъы, аф-
тёмёй ацы проект арвит-
дзысты Уёрёсейы Транс-

порты министрадмё, сё
бёрёггёнёнимё райс-
дзысты федералон ёхца
дёр. Хъуамё республикон
фёрёзтём федералон
ёхца дёр бафтауой.
Зындгонд куыд у, афтё-

мёй Дзёуджыхъёуы ёмё
республикёйы ёхсёнадон
транспорты схемёйыл
ёмё гёххёттытыл куыст
райдыдта  2021 азы кёрон.
Нысантё бафёдзёхста
РЦИ-Аланийы Сёргълёу-

уёг Сергей Меняйло.
Специалисттё хъуамё
федералон закъонёвёры-
нады ёмё  Уёрёсейы
Транспорты министрады
домёнтёй иуварс ма ахыз-
таиккой, афтёмёй сарёз-
таиккой бёлццёттёласён
хуыздёр проект.

РЦИ-Аланийы 
Сёргълёууёджы
ёмё Хицауады 
пресс-службё

Проект

Мёскуыйаг сёрмагонд корпораци "Строй Инвест Про-
ект" ёмё Бетъырбухы транспортон хызёджы институт
Цёгат Ирыстоны Транспорты ёмё фёндагон инфра-
структурёйы комитетмё балёвёрдтой цёрджытён
транспортон лёггёдтё кёныны схемёты комплекты про-
ект ёмё транспортон пълан кёныны гёххёттытё.

Бёлццёттёласён 
транспорты рёзт

Ёгуыстдзинад

Ёппётуёрёсеон 
ёмвёзадмё 
фёхёстёгдёр
РЦИ-Аланийы Адёмён

куысты бынёттё дёттыны
комитеты сёрдар ПЛАТЫ
Альбинё куыд зёгъы, аф-
тёмёй фёллойгёнёг адё-
мы ёгуыст хай у 1 про-
цент. Ёппётуёрёсеон
бёрёггёнёнтём схёццё
цёгатирыстойнаг ёгуыст
адёмы бёрц, ома, кусёг
тыхы 1 процент рауад.

Ёмбырд

Хицауады Сёрдары хё-
дивёг Икъаты Русланбег
куыд радзырдта, афтёмёй
33 рёвдауёндоны бынду-
ронёй сцалцёг кёныны
тыххёй сарёзтой хёрдзты
гёххёттытё. Дыууё азы
дёргъы кёй ёххёст кён-
дзысты, ахём цалцёг 20
скъолайы дарддёр цёу-
дзён, 22 ахуырадон ку-
сёндоны та цалцёгмё
бавналдзысты.
Арёзтад ёмё архитек-

турёйы министр Моргуа-
ты Константин куыд ба-
фиппайдта, афтёмёй
тагъд паддзахадон экспер-
тизё Тёбёхсёуты Балойы
номыл Цёгат Ирыстоны
паддзахадон Ирон театры
рацарёзты гёххёттытён
аргъ скёндзён. Евгений
Вахтанговы номыл Уырыс-
саг театрён дёр уыцы
гёххёттытё цёттё кё-
нынц. Дзанайты Барис ба-
фёдзёхста, цёмёй
гёххёттытё рёвдз сём-
бёлой Мёскуыйы, Культу-
рёйы министрады.
Хицауады Сёрдар ма

фёсидт, Дзёуджыхъёуы 2-
ём арёндоны бындурон
цалцёджы куырдиат
бацёттё кёнынмё. Ахём
хёс ёвёры РЦИ-Аланийы
Сёргълёууёг Сергей
Меняйло. "Уёрёсейы
Ёнёниздзинад хъахъхъё-
нынады министрады рав-
зардзысты бюджетон куыр-
диёттё. Уыдон махён
ахсджиаг объекттё сты —
Республикон пульмоноло-
гон центр, Тарнизы ныхмё
сывёллётты рынчындон,

инфекцион бёстыхай,
Мёздёджы районы рын-
чындоны арёндон, Дач-
нёйы фелсырон-акушерон
пункт, онкодиспансеры ра-
царёзт. Фарстамё уё хъус
ёппынёдзух дарут", — за-
гъта Хицауады Сёрдар.
Уый ёмбырды архай-

джыты ёргом аздёхта,
Республикё Цёгат Ирыс-
тон-Аланийы сконды 100
азы сбёрёг кёныны ма-
дзёлттём. Уый уыдзён
2024 азы, цы сёйраг 15
пункты дзы ис, уыдоныл
куыст райдыдта. Хъёбёло-
ты Билары номыл Сывёл-
лётты сфёлдыстадон гал-
уаны рацарёзты куыстытё
цёуынц. Алагиры музейон-
паркы комплекс цалцёг-
гонд цёуы. Хыгъдмё ма
бёхёссён кёй ис, уыцы
нысантё сбёлвырд кёнын
хъёуы.
Дзанайты Барис куыд

фёбёрёг кодта, аф-
тёмёй ныртёккё пълан-
мё гёсгё газ, дон, рухс
ахуыссын кёнынц. "Цёр-
джытё уыдёттё ёмба-
рынц, фёлё арёх сёмбё-
лём, ёппындёр пъланмё
бар чи нё дары, ахём уа-
вёртимё. Ёвзарын куы
райдайём, уёд, дам, уый
пъланмё гёсгё у, фёлё
уыдоны тыххёй адём ницы
фёзонынц. Кёд куыстимё
баст сты, уёд уал адёмён
фехъусын кёнут. Фарста-
мё уёлдай ёргом азда-
хут", — бафёдзёхста Хи-
цауады Сёрдар.

ГУГКАТЫ Жаннё

Министртё 
дзуапп лёвёрдтой
Министрты кабинет сё ахсджиаг хёстё куыд

ёххёст кёнынц, уый раиртасыны тыххёй РЦИ-
Аланийы Хицауады Сёрдар ДЗАНАЙТЫ Барис
скодта аппаратон ёмбырд.

Цы йё сусёг кёнон,
ёрмёг кёронмё куы ба-
кастён, уёд дзы зёрдё
бамёгуыр ис, ныккёр-
зыдта, ёмё мёхинымёр
хъуыдыты аныгъуылдтён,
зёгъын, ёцёг дуне кёй
хонынц, уырдыгёй нё фы-
дёлтёй исчи куы фёзы-
нид, ёмё не ‘хсёнад цы
хынджылёггаг уавёрмё
ёрцыд, уый куы фенид,
уёд ныл хёкъуырццёй
кёугё нё, фёлё ёвёс-
тиатёй йё дзыхы дзаг
ныббогъ кёнид, ёмё зё-
гъид, ай цавёр байзёд-
дёгтё ныууагътам нё
фёстё, нё цард нын бын-
тондёр куы сёмтъеры
кодтой, сё сёр, сё фад
рёстмё куынёуал ёмба-
рынц, хорз ёвзёрёй, кад
ёгадёй цёмёй хицён
кёнынц, уый куы нал ха-
тынц, ёнёгъдаудзинад ка-
дыл нымайын куы райдыд-
той, уёд уый цавёр бёл-
лёх у, зёгъгё.
Ирон адёмён сё тъы-

мы-тъымайы дёр никуы
уыдис ахём "ёгъдау",
ёмё фынгыл хистёрён
ёрбадёггаг фысымтёй
исчи ёхца бадома. Чи йё
ёрхъуыды кодта, ахём
ёнёсёрфат "ёгъдау",
ёмё йё ёгъдау рахонён
дёр нёй, зёрдё нё комы
ахём ныхас зёгъын, хуыз-
дёр ыл сфидауид, ёнёгъ-
даудзинад ёй куы хоник-
кам, уёд. Нё фыдёлтё
йё кой дёр кёмён никуы
фехъуыстой, Нарты кад-
джыты, Царциаты диссёг-
ты, таурёгъты ёмё ёгъ-
дёутты ёрымысын кёй
нё бафёрёзтой, уыцы
ёнёсёрфат архайд нын
нё царды сёрёвёрён чи
кёны! Диссёгтё ёмё
тёмёссёгтё. Ирон лё-
гён уый сёрмё хёсгё
нёу. Уый у фёдисы
хъёр!!! Ёндёр ном ын
нёй. Ирон лёг рагёйдёр
ёгъдауыл мёлёг уыд. Уый
ёгады бёсты ёвзёрста
мёлёт. Ныры дуджы
ёцёг ирон ёгъдау фёс-
дуар ёвёрд ёрцыд, ёнё-
гъдаудзинад та рёбинаг
баци. Афтёмёй ёнёгъ-
даудзинад дидинёг калы,
парахат кёны, тырысайау
ёй бёрзонд систой, ёцёг
ирон ёгъдау та кёмдёр
рохуаты аззад, ёмё йё
цъыфы стылдтой. Кём сты
нё Иры куырыхон лёгтё?!
Сёхи ёнёуынёг цёмён
скодтой? Ёнёуи сё тым-
былкъухёй сё риутё куы
хойынц, мах нёртон адё-
мы фёдонтё стём, зёгъ-
гё. Уёд сём цавёр бых-
сондзинад фёзынд. Уаца-
ры къёлёттё сыл цёй
тыхджын конд ёрцыдысты.
Цёуылнё йын куынёг кё-
нынц йё уидаг!
Адём адём сты, сё

фарн, сё зонд ёгёрон у,
ёмё уыдоны амындтытё,
раджы заманты ёмё ны-
ры дуджы дёр чи не'ххёст
кёны, уый адёмы ныхмё
цёуы. Адёмы зонды ных-
мё та хёхтё дёр нё фё-
лёудзысты.

Ёмё дзыллёйы фён-
донимё разы чи нё уыд,
ууыл нё дзёнёты бадинаг
фыдёлтё кодтой хъоды,
ёхсёнадмё йё хёстёг
нал уагътой, нёдёр цин-
мё, нёдёр зианмё. Стёй
йын йёхимё дёр ничи
цыд. Иу ныхасёй, адё-
мёй иппёрдгонд уыд,
ёмё ма, уымёй ёгаддёр
цы ис. Адёймаг та худина-
гёй куынёуал тёрса, уёд
уёлхъёдёй мард у. Хъё-
лёкк хорз уаид, хъодыйы
ёгъдау йё раздёры гаччы
фёстёмё ёвёрд куы
ёрцёуид, уёд.

Зёгъын хъёуы уый
дёр, ёмё кувёг лёг
хъуамё уа фёзминаг ал-
цёмёй дёр, фыццаджы-
дёр, йё удыскондёй
ёмё зондахастёй, стёй
йё алы фёзылд ёмё
уёнгёй дёр хъуамё цёуа
ёгъдау. Ёмё уёд уый
Хуыцау, зёдты, дауджыты
ёмё адёмы раз уыдзён
ёназым. Ахём кувёг лё-
гён йё ракуывдтытё не
Сфёлдисёгён уыдзысты
барст, цы мысайнаг дзы
вёййы, уый та — ист.
Адёмёй фынгыл хистё-
рён ёрбадёггаг ёхца чи
домы, уый фысымты
стигъгё кёны. Ёмё уый
ёназым лёг рахонён
нёй. Уымён ис йёхи ном
— тёригъёдджын. Ёмё
ахём лёджы ракуывдтытё
Хуыцау, зёдтё ёмё дау-
джытё сёхимё нё исынц,
ёмё уёд ёххуырст
лёджы ракуывдтытё цы
ахъаз хъуамё кёной, ёр-
тё кёрдзыны кёй номыл
конд вёййынц, уымён?!
Цавёр амонды хос ын
фёуыдзысты? Ууыл-иу
цёуылнё ахъуыды кё-
нынц, ёххуырст лёджы
йё фынгыл хистёрён чи
фёбадын кёны, уыдон?
Уымёй уёлдай, ёххуырст
лёг фынджы ёгъдауыл
уый бёрц нё мёт кёны,
йё дзыппы бёркадыл цас
мёт кёны. Уымён ёдзух-
дёр йё катай вёййы, кё-

мёй цы атона, ууыл. Фын-
джы хистёры бынат бёр-
нон бынат у, уымёй араз-
гё у фынджы ёгъдау йё
райдайёнёй йё кёрон-
мё. Ёмё фынджы сёр-
гъы ахём лёг куы бада,
уёд уый ёппёрццёг йед-
дёмё, ёвёрццёг ёгъдау
нё ратдзён. Ёмё-иу ууыл
цёуылнё ахъуыды кё-
нынц, искёй чи феххуыр-
сы, уыдон?
Ацы ёнёгъдаудзинады,

мёнмё гёсгё, фыцца-
джыдёр, аххосджын у
ёххуырсёг йёхёдёг.
Уымён ёмё уый ёхцайы
фёрёзтёй куы нё ами-
дин кёнид искёй, уёд
дзы ёгъдау хёлд дёр нё
цёуид. Ёхца ахём фёрёз
у, ёмё алкёй дёр йёхи-
мё, магнитау, ёлвасы.
Ёмё йын йё гуырён суа-
донёй чи фёхъёстё вёй-
йы, уый йё уёгъд нал фё-
уадзы, ёмё йём цас
фылдёр хауа, уыйас но-
джы зыддёр кёны, ёфсис
дзы нё зоны. Ёхца нё,
фёлё дын сыгъзёринтё,
налхъуыт-налмастё дёр
куы дёттой, уёд дёр
адёймаг хъуамё ёгъдауы

сёрты макуы ахиза. Зё-
гъын хъёуы уый дёр,
ёмё ныры дуджы фынгыл,
ирон ёгъдауы фёлгёты,
ёгъдау чи радта, зианы
ёмё цины дёр, ахём
хистёртё скадавар сты.
Бирётё, цины цы сид-

тытё ёмё гаджидёуттё
рауадзын хъёуы, стёй зи-
аны цы рёгъытё зёгъын
хъёуы, уыдон рёстмё нё
фёзонынц, ёмё афтё-
мёй фынгёй саразынц
арвистон. Ирон фынг та
ёгъдау домаг у.
Куы дё бафёнда искёй

миддуне, йе 'гъдау цавёр
ёмвёзадыл сты, уый ба-
зонын, уёд йемё ирон
фынгыл ёрбад, ёмё уым,
Ёрфёныфёдау, ирдёй
сбёрёг уыдзысты йё
лёгдзинад, йе ‘гъдау. Цин
ёмё зиан ёфсымёртё
сты, фёзёгъынц ирон
адёммё. Уымён ёмё чи
райгуыра, уымён йё
адзалы бонён ёнёрцёу-
гё нёй. Авдён кём
атулы, уым табётён дёр
ёнёуёвгё нёй. Ахём
фётк Хуыцауёй лёвёрд
у. Ёмё, зёгъём, Хуыцау
ныббёллёх кодта, ёмё
чидёр йё цардёй ахи-
цён, уёд зианджыны хё-
дзармё сыхёгтё ёрбам-
бырд вёййынц ёмё йын
йе 'гъдёуттё саразынц.
Фёлё хатт афтё дёр
вёййы, ёмё хёрнёджы

фынгыл хистёрён чи ёр-
бада ёмё нывыл ёгъдау
чи радта, ахём дзы нё ра-
зыны. Ёмё уёд ёндёр
сыхаг, йе та хъёубёстёй
искёмён куы бабар кё-
ной хистёры бынат (ёр-
мёст ёнё ёххуырс-
гёйё), уёд, мёнмё гёс-
гё, уым рёдыдёй ницы
уыдзён. Уымён ёмё уёд
ёгъдау йё бынаты
уыдзён.
Ёмё ма кёронбёттё-

ны мын иу "ёгъдауы" тых-
хёй ёнёзёгъгё нёй. Зи-
аны йе ‘цёг дунемё куы
фёфёндараст кёнынц,
уёд ёй фёхёссынц, йе
'ргом разырдём нё, фё-
лё фёстёрдём здёхтёй.
Ёмё уый мёнмё стыр
аипдзинад кёсы. Искуы
исчи йё кёрты дуарёй,
йё чъылдым уынгмё
здёхт, афтёмёй рахызти?
Мёнмё гёсгё, ничи.
Ёмё уёд зианы зыгъуым-
мё здёхтёй цёмён ра-
хёссынц йё кёртёй.
Стёй йё ахём зыгъуым-
мё уагыл уёлмёрдтём
дёр бахёссынц. Ам ёр-
хёсдзынён Къарджиаты
Бекызёйы чиныг "Ирон

ёгъдёуттё"-йё скъуыд-
дзаг: "Мард ахёссынц,
кём ёй февёрынц, уыр-
дём. Куы йё фёцёйхёс-
сынц, уёд, ёрыгондёр
мард чи вёййы хиуон
адёмёй, уый бинонтёй иу
сылгоймаг разёй ацёуы
ёмё хъёрёй фёдзуры
йё марды номёй, ма фё-
тёрс, ныртёккё дём фё-
цёуы ног ёмбал, зёгъгё,
(ома, ныгёнынмё кёй
фёхёссынц, уый)". Ёмё
ног ёмбал кёдёмфёнды
дёр сёмбёлёд хёдзар-
мё, ёви уёлмёрдтём,
уёддёр йе 'ргом разёр-
дём хъуамё ма уа? Зы-
гъуыммё уагыл ёй цё-
мён ёххёст кёнынц.
Куыд фидауы уый! Цавёр
мидис дзы ёвёрд ис, уы-
мён ма исчи дзуапп рат-
тёд! Нё чысыл Ирыстон
фарн ёмё амондёй ал-
кёддёр дзаг уёд! Афё-
дзы алы афон дёр диди-
нёг калёд. Фёдисы хъёр
нё куыд нё хъуыса, фёлё
ёфсымёрдзинад ёмё
уарзондзинады зарёг,
ахём арфё нын Дунейы
фарн ракёнёд!

ХЁМЫЦАТЫ Раман,
Рахизфарсы районы

Ныхасы ирон 
ёгъдёутты комитеты

сёргълёууёг

Ахсджиаг фарста 

Фёдисы хъёр
Ёрёджы Цыппурсы мёйы фёндзём бон, газет

"Стыр Ныхас"-ы бакастён йё редакцийы фыст
уацхъуыд: "Кад ёви ёгад?" Фыццаджыдёр, ар-
фёйы ныхёстё зёгъын, ацы уацхъуыды фёдыл сё
хъуыдытё чи загъта, уыдонён: Томайты Шамил,
Таутиаты Минтё, Гёлёбаты Мурат, Плиты Ритё
ёмё Калоты Эммёйён. Бёрёг у, адон ирон ёгъ-
дауы уавёрмё куыдфёндыйы цёстёй кёй нё кё-
сынц, фёлё мёт, сагъёс кёй кёнынц йё абоны
ёмё йё фидёны уавёрыл дёр, ёмё сё ирон адё-
мы хорзёх уёд! Стыр бузныг зёгъын газет "Стыр
Ныхас"-ы редактор Гогаты Нателлёйён дёр, ахём
ахсджиаг, царды хъёугё ёгъдёутты фёдыл сё
мыхуыры кёй уадзы, уый тыххёй.

Хистёрты, уыдёттё
уынгёйё, стыр мёт ба-
цыд, сё кёстёрты раст
фёндагмё куыд разда-
хой, ууыл сагъёс сын нал
лёвёрдта ёнцой. Фёлё
кёстёртём хистёрты
ныхас нал хъардта, сё
уайдзёф сын ёфхёрдыл
нымадтой.
Иуахёмы та хъёуы

фёсивёд ёрёмбырд сты
хибар ран. Бадынц, минас
кёнынц. Сё бухъ цар-
дёй, сёхицёй разы сты.
Гъе ёрмёст ма сё сё
хистёртё куы нё хъыгда-
риккой... Уёд дзы иу аф-
тё зёгъы:

— Сё уайдзёф ёмё
ёлхыскъ ныхёстёй нё
бон нал у, зёрдё сём
фырмёстёй тъёпп хауы!
Хъёугё та нё цёмён
кёнынц, цёмён?!

— Ёппындёр ницё-
мён! — фёрёвдз иннё.

— Хъыгдарыны хос нын
сты! — загъта ёртыккаг.

— Кёдмё сын хъуамё
быхсём?! Цёй ёмё сын
кёрон скёнём.

— Куыдёй?! — ёмхъё-
лёсёй афарстой иннё-
тё.

— Амарём сё!
Уыцы фёнд бирёты

зёрдёмё нё фёцыд,
фёлё сын сё "митё",
сё "ёфхёрён" ныхёстё
иугай "хурмё калын" куы
райдыдтой, уёд иууыл-
дёр сразы сты. Ёмё
дыккаг бон сё фыдвёнд
сёххёст кодтой — Сухты
цагъд фёкодтой сё хис-
тёрты, сё дарджыты, сё
зондамонджыты.
Ёрцыд ёвирхъау ха-

бар. Ёрмёст иу лёппуйы
зёрдё нё бакуымдта йё
фыды амарын. Зёронд
куырм фыд ын уыд. Рёв-
дыд йеддёмё дзы зул-
дзыхы ныхас дёр нё
зыдта. Бавдёлд ёмё

ныккёнд скъахта. Уым ёй
бамбёхста. Уырдём ын
сусёгёй хёринаг, дон
хаста.
Бонтё цыдысты, рёс-

тёг ивгъуыдта. Цард йё-
хионтё кодта. Хъёуы
фёсивёды хъыгдарёг,
уайдзёфгёнёг сын нал
уыд. Диссаджы цард сын
ёрцыд, куыддёриддёр
сё зёрдё дзырдта, аф-
тё кодтой. Цёл ёмё
хъёлдзёгдзинад, рон-
бёгъд ёмё ёбёрнон.
Кусгё бынтон нал кодтой.
Ёмё сын сё хистёртёй
цы бынтё баззад, уыдо-
нён уайтагъд сё бынёй
рухс суагътой. Фёстагмё
сём иумёйаг фынгён
нё, фёлё ёхсёвёр цы
бахордтаиккой, уый дёр
нал уыд.
Уёдмё уалдзёг дёр

ралёууыд. Хуым кёнын,
тауын хъёуы, фёлё сём
тауинаг нал баззад. Ёр-
бамбырд та сты иу ран-

мё, уынаффё кёнынц,
дарддёр цы кёнгё у,
зёгъгё, фёлё сё зонд
ницы ахста, ёххормаг
мёлётёй куыд аирвё-
зой, уымён ницы уыд сё
бон ёрхъуыды кёнын.
Йё зёронд куырм фы-

ды ныккёнды чи бам-
бёхста, уый иумёйаг
ёмбырдёй куы ёрбаз-
дёхт, уёд ём ныххызт.
Кёрёй-кёронмё йын
радзырдта хъёубёсты
хабёрттё. Зёронд лёг
ныссагъёс кодта ёмё
фёстагмё йё фыртён
зёгъы: "Ёвирхъау митё
бакодтат, кёстёртё...
Цы ёрцыд, уымён разда-
хён нал ис, фёлё ма
хъёубёстёй удёгас чи
баззад, уыдон ёххормаг
мёлётёй аирвёзын кё-
нын хъёуы. Тауинаг уём
кёй нал баззад, уымё
гёсгё бавдёлут ёмё

хуымзёххытё нё, фёлё,
фёззёджы быдыртёй
уёрдётты хор цы фён-
дёгтыл ластат, уыдон ба-
хуым кёнут. Уыцы фён-
дёгтыл ласгё-ласын цы
хоры гагатё фёкалди,
уыдонёй, Хуыцауы фёр-
цы, исты ёвзартё хъуа-
мё сзайа. Уый у уё иу-
нёг мадзал".
Лёппу рацыди, хъёу-

бёсты фёсивёды
ёрёмбырд кодта ёмё
сын бамбарын кодта, цы
сё кёнын хъёуы, уый.
Бахуым кодтой ёрмёст-
дёр фёндёгтё. Рёстёг
рацыд. Кёсынц ёмё
фёндёгтыл мёнёуы ёв-
зартё сёвзёрдысты.
Цёстыгагуыйау сё хъахъ-
хъёдтой.
Ралёууыд фёззёг. Ба-

най кодтой сё хор ёмё
йё бафснайдтой. Сё ци-
нён кёрон нал уыд, ёх-
хормаг мёлётёй кёй
аирвёздзысты, ууыл.
Фёлё уёддёр, цы
ёвирхъау бёллёх
ёруагътой, уый нёма
бамбёрстой, нёма сём
бахъардта. Уёд ёрё-
джиау чидёр куырм зё-
ронд лёджы лёппуйы
сонт фарст акодта: "Дё
Хуыцауы тыххёй, зёгъ-
ма, куыд ёрхъуыды код-
тай, фёндёгтё хуым кё-
нын хъёуы, уый?" Лёппу
йё фыды хабар хъёр кё-
нынмё нё хъавыд, фёлё
сын фёстагмё радзырд-
та, йё фыды кёй нё
амардта, ныккёнды йё
кёй бамбёхста, фён-
дёгты дёр уый уынаффё
ёмё зондёй кёй бахуым
кодтой, уый.
Фёсивёд уыцы ны-

хёстё куы фехъуыстой,
уёд сыл ёртёфст сё
рёдыд. Зёронд лёджы
ныккёндёй схизын код-
той, йё разы сё зонгуы-
тыл ёрлёууыдысты ёмё
дзы хатыртё курынц.
Зёронд лёг сын афтё:

"Стыр ёмё ёвирхъау
рёдыд ёруагътат.
Хуыцауы раз аххосджын
стут. Хатыр дёр фыццаг
Хуыцауёй курын хъёуы.
Ёмё уын Стыр Хуыцау
уё сонт рёдыд ныххатыр
кёнёд. Дарддёры царды
сымах дёр ёмё уё кёс-
тёрты дёр Хуыцау бахи-
зёд ахём рёдыдёй".
Афтё у цард: хёдзары

хистёр куырм, хуысгё
рынчын куы уа, уёддёр
йё фарн бирё у. Уёд-
дёр ныфсы, хъомысы хос
у кёстёртён. Фёлтёр-
тё кёрёдзиимё куырм-
ёлхынцъёй баст сты,
райхалён, фёхицёнгё-
нён сын нёй, кёрёдзи
фёрцы сты. Хистёры
зондыл, кёстёры хъару-
йыл лёууы цард.

ЦГЪОЙТЫ Хазби

Фыдёлты фарн

Цард ёмё уыд бонджын хъёу. Хистёрты куы-
рыхондзинадёй хъёуы цёрджытё ахём раст зон-
дыл хёст уыдысты, ёмё сё цард цёджджинагау
фыхти. Хъуаг ницёмёй ёййёфтой. Гъе ёцёг сё
фёсивёд ёгёр фёхъал сты, куыстмё сё хъус нал
дардтой, ёнёгьдау, ёнёуаг митё кёнын райдыд-
той. Сё фылдёр рёстёг цёлы фынгтыл ёрвыстой.
Ёхсёв-бонмё-иу фёминас кодтой, фёкафыдысты,
ёнёуаг митё фёкодтой, бон та — фынёй.

Фёлтёртё 
ёнгом баст сты

Кинотеатры генералон
директор Галинё Гори-
найы ныхасмё гёсгё,
дунейы ёнтыстджындёр
проекттёй иу "Аватар"-
имё абаргёйё, комеди
"Чебурашкё" фенынмё
ёрбацёуёг адёмы ны-
мёц рауад фылдёр. Го-
рёты кинотеатр "Столич-
ный"-йы минёвар куыд
загъта, афтёмёй амынд

киноныв фенынмё "Сто-
личный"-мё дёр цёуы
дзёвгар адём.

— Дзыллётё райгонд
кёмёй сты, "Чебураш-
кё" у иттёг хорз ахём
проект. Адём кинотеатр-
мё ацы киноныв дыккаг
хатт фенынмё дёр ёрба-
цёуынц. Ныры хуызён
бирё адём кинотеатр-
тём рагёй нё цыд. Гол-
ливудаг киноныв "Король
Лев" куы ёвдыстам, уёд-
дёр нём ныры хуызён
бирё адём нё цыд, —
загъта Галинё Горина.
Комеди "Чебурашкё"

фенынмё Дзёуджыхъё-
уы кинотеатртём ёрба-
цёуы бирё адём. Кино-
театртём билеттё он-
лайн-фёдзёхстады фёр-
цы рагацау ёлхёд ёрцё-
уынц.
Эдуард Успенскийы чи-

ныджы мидисмё гёсгё
ист мультипликацион
киноныв "Чебурашкё"
парахат прокаты рацыд
1 январы. Киноныв фе-
нынмё билеты аргъ ба-
фидён ис "Пушкины кар-
тё"-мё гёсгё дёр. Ки-
ноныв ёппёт кары адём-
мё (уёлдайдёр та — скъо-
ладзаутём) кадджын у.

"Чебурашкё"-йё фёс-
тёмё амёй размё адём
бирёгёйттёй цыдысты
мультипликацион киноныв
"Щелкунчик и волшебная
флейта" (режиссер
Виктор Глухушин) ёмё
комеди "Холоп"-мё
(Клим Шипенко) ба-
кёсынмё.

"Чебурашкё" фенын-
мё куыд бирё адём цё-
уы кинотеатртём, иннё
уёрёсейаг кинонывтё
фенынмё афтё къорд
адём никуы ёрбацыд.

ИКЪАТЫ Каринё

Киноаивад 

Прокаты 
раздзог

Цыппар азы размё
Дзёуджыхъёуы киноте-
атр "Алания Синема" цы
бон байгом, уыцы бонёй
нырмё режиссер Дмитрий
ДЬЯЧЕНКОЙЫ комеди
"Чебурашкё" нымад у
прокаты раздзогыл.Бынёттон скъола каст

фёуыны фёстё чызджытён
уыдзён дарддёр ахуырад
Мёскуыйы удварнон
академийы скъолайы райсы-
ны, кёнё та — заказмё
гёсгё уазнывтё кёныны
бар.
Скъола байгом кодта

Айларты Олланё. Ахуыр-
гёнёндон байгом кёнынён
Олланё 11 азы дёргъы ёр-
мёджытё ёмбырд кодта,
стёй чингуытё ёлхёдта.

Йё рёстёджы ацы сыл-
гоймаг уазнывтё кёныныл
ахуыр кодта Троицкы Серги-
евы Лаврёйы.
Олланё рагёй бёллыд

уазнывгёнён скъола Цёгат
Ирыстоны байгом кёнын-
мё. Дзёуджыхъёуккаг
ёмё Алайнаг епархийён
ног епископы — динамонёг
Герасимы — куы сёвёрд-
той, уёд сылгоймаджы ра-
гон бёллиц сёххёст.
Динамонёг Олланёйы

фёндоныл сразы, канд уый
нё, фёлё ма куыд рабё-
рёг, афтёмёй Герасимён
йёхи дёр фёндыд уазныв-
гёнён скъола Дзёуджы-
хъёуы байгом кёнын.

Нё уацхёссёг 

Удварн

Дзёуджыхъёуы бай-
гом фыццаг уазнывгёнён
скъола. Ныртёккё ам чи
ахуыр кёны, уыцы ёхсёз
чызджы дыууё азы дёр-
гъы уазнывты мидис ир-
тасдзысты.

Уазнывгёнён скъола

Уым ис денджызон
тохтё, хёзнаты агуырдты-
тё ёмё ёнёнхъёлёджы
кёронбёттён. Артисттё
бацархайдтой ёрыгон те-
атрдзауы бацымыдис кё-
ныныл. Уёлдай тынгдёр се
'ргом аздёхтой тохты сце-
нётём. Уыдон рауадысты
фёлгонцджын ёмё ёр-
дзон. Мадзал ацыд фёси-
вёды хъуыддёгты фёдыл
комитеты ёххуысёй.
Мёнё цы зёгъы фёси-

вёдон театр "Амыран"-ы
директор Сидахъты
Дзамболат: "Спектакл
сёрмагондёй арёзт ёр-
цыд сывёллёттё ёмё
фёсивёдён. Мах афтё
банымадтам, ёмё нын
уыдон иуцасдёр ёнёр-
хъуыдыйё баззадысты.
Махмё ис сывёллётты
театр "Саби", фёлё уый
ёрмёст сывёллёттён у,
стёй театртё хистёртён,
фёлё дыууёты 'хсён цёг
ёнёрхъуыдыйё баззад".

РУБАЙТЫ Зёринё

Ёхсызгон цау

Фылдёр 
ёргом — 

фёсивёдмё
Сывёллётты хёдзёрт-

тё "Узёлд", "Хуры
тын" ёмё центр "Хёлар
зёрдё"-йы 150 сывёлло-
ны бёрц федтой спектакл
"Хёзнаты сакъадах".
Театр "Амыран"-ы ар-
тисттё бацёттё кодтой
аргъау пираттимё. 

Афтё у цард: хёдзары хистёр
куырм, хуысгё рынчын куы уа, уёд-
дёр йё фарн бирё у. Уёддёр ныф-
сы, хъомысы хос у кёстёртён.
Фёлтёртё кёрёдзиимё куырмёл-
хынцъёй баст сты, райхалён, фё-
хицёнгёнён сын нёй, кёрёдзи фёр-
цы сты. Хистёры зондыл, кёстёры
хъаруйыл лёууы цард.

”

“

Журнал байгом "Ёмду-
гонты хъуыдытё", зёгъ-
гё, уыцы рубрикёйё.
Уым йё хъуыдытё зёгъы
газет "Северная Осетия"-
йы сёйраг редактор Би-
тарты Маринё.
Ирыстоны адёмон

фыссёг Агънаты Гёстё-
ныл сёххёст 80 азы.
"Хёлёртты арфётё",
зёгъгё, уым фыссёджы
тыххёй сё арфёйы ны-
хас зёгъынц Уёрёсейы
Фысджыты цёдисы Стъа-
раполы хайады сёрдар
Александр Куприн, Уёрё-
сейы Фысджыты цёдисы
Дагестаны хайады сёр-
дар Магомед Ахмедов,
Уёрёсейы Фысджыты
цёдисы Кёсёг-Балхъары
хайады сёрдары хёди-
вёг Муталип Беппаев.
Журналы мыхуыргонд

ёрцыдысты Агънаты Гёс-
тёны радзырдтё "Чындз-
ёхсёвы размё" ёмё
"Ёнахуыр изёр". "Мах
дуг"-ы равдысты сты
Агънаты Гёстёны цардыл
дзурёг къамтё.

Рубрикё "Прозё ёмё
поэзи"-йы бынмё дард-
дёр мыхуыргонд цёуы
Цомартаты Изётбеджы
роман "Зынгхуыст бёл-
лицтё"-йы ёртыккаг чи-
ныг.
Поэзиуарзджытё зёр-

диагёй бакёсдзысты Бу-
таты Ритёйы ёмдзёвгё-
ты цикл "Уё царды фён-
дагён мё зёрдё — цы-
рагъ". Джусойты Майё
йё радзырдтё "Дыргъ-
дзуан" ёмё "Хоматъаны
дзуар"-ёй бацымыдис

кёндзён журналкёсджы-
ты.

"Мах дуг"-ы премийы
лауреатты сфёлдыстад"-ы
бакёсён ис Турчы цёрёг
ирон поэт Хосонты
Рёмзийы ёмдзёвгёты
цикл "Фыдёлты фёл-
лойё суадон". Рубрикё
"Ёрыгётты ёрмдзёф"-ы
бынмё — Гергиты Вале-
рийы номыл Аивёдты
колледжы ахуырдзау
Гёлёбаты Мураты ём-
дзёвгётё.
Рубрикё "Уыгёрдтё"-

йы бынмё — Гусалты Ба-
рисы "Уёлдай сугтё",
"Хурёвдылд ёнёныгуыл-
гё рухс бонтё", "Хъулёт-
тё фаззёттё", "Ёцёджы
ёвдисёндар", "Дыууё
ирон хъёбатыр ёды-
лыйы" ёмё ёндёртё.
Уёдё Хъауыраты Дауы-

ры хъёлдзёг хабёрттыл
дёр ёнёбацингёнгё ни-
чи фёуыдзён: "Зауыры
куыйтё", "Нымётхудёй",
"Бёлас — гуыппы тых-
хёй", "Лёджы ныхас",
"Гибыцойы фырт", "Ёх-
хуырст Петро" ёмё ён-
дёртё.

КУЫЦЫКТЫ Эдуард

Радон номыр

"Мах дуг" мыхуыр кёны
Мыхуыры рацыд журнал "Мах дуг"-ы ацы

азы фыццёгём номыр.

ТТТТУУУУГГГГЪЪЪЪААААННННТТТТЫЫЫЫ ММММааааххххааааррррббббеееедддджжжжыыыы   ккккоооонннндддд   нннныыыывввв   ““““ААААддддёёёёммммоооонннн   ттттёёёёррррххххоооонннн””””

120 спортсмены уыцы
бон сё армы хъару ёв-
дыстой, кёрёдзиимё
стъолы дыууё фарсы ёр-
лёугёйё. Чемпионаты ар-
хайдтой, куыд нёлгоймёг-
тё, афтё сылгоймёгтё
дёр. Сылгоймёгтё тых-
джындёрты бёрёг кодтой
аст уёзы, нёлгоймёгтё
та — иуёндёс уёзы.
Армёйхёсты спорты

Ирыстоны нёлгоймёгтё
ёмё сылгоймёгты сгуыхт-
дзинёдтё хъуыстгонд сты
ёгас дунейы дёр ёмё,
цёмёй уыцы кад дёлдёр
ма кёна, уый тыххёй зёр-
диаг куыст кёнынц нё
тренертё ёмё се 'ххуыс-
гёнджытё. Нё республи-
кёйы армхёсты феде-
рацийы президент Цъё-
хилты Таймураз йёхё-
дёг ацы спорты хуызёй
уыдис Уёрёсейы, Евро-
пёйы ёмё дунейы чем-
пионатты фесгуыхёг ёмё
хорз зоны, ахём ёнтыст-
дзинёдтё къухы ёнцонёй
кёй нё бафтынц, уый:
"Тренировкёйы стыр фы-
дёбон кёнынёй уёлдай
ма спортсментён хъёуы
ёмбёлгё уавёртё сара-
зын. Алы спортсмен дёр
фётырны йё хъару ёмё
арёхстдзинад ерысты бав-
зарынмё ёмё, хъёугё
ерыстё фаг куы нё вёй-
йы, уёд йё тырнынад
куыдфёстёмё ёрмынёг

вёййы. Ныртёккё Уёрё-
сейы алыварс дунейы цы
уавёртё сёвзёрд, уый
тынг бахъыгдардта нё
спортсменты дёр. Фарон
мах нёхи цёттё кодтам
Европё ёмё дунейы чем-
пионаттём. Уырдём фё-
тырнынц нё хъомылгёни-
нёгтё, фёлё нын алы
ёфсёнттёй нё фёндёг-
тё сёхгёдтой фёсарёй-
наг дунеон спорты сёргъ-
лёуджытё. Ахём уавёры
ёнцон нёу фёсивёды ра-
зёнгард кёнын сё рав-
зёрд спорты хуызы зёр-
диагёй кусынмё, фёлё
нё тренертё архайынц сё
тых-сё бонёй, цёмёй сё
хъомылгёнинёгты уырна,
ахём уавёртё рёстёгмё
кёй сты ёмё та дуне кёй
ёрсабыр уыдзён. Ирысто-
ны чемпионат ууыл дзурёг
у, ёмё, нё фёсивёды
'хсён кёй ис, армрестлин-
гыл ёнувыд чи у, ахёмтё.
Ёхсызгон уыдис, ацы чем-
пионаты архайынмё нё
раздёры зындгонд спорт-
сментё цалдёрёй кёй
ёрбацыдысты, уый дёр.
Нё чемпионаты бёрёггё-
нёнтём гёсгё ёвзёрст
ёрцёудзён, Уёрёсейы
чемпионатмё чи ацёу-
дзён, уыцы нёлгоймёгтё
ёмё сылгоймёгты коман-
дётё. Нё бёстёйы чем-
пионат цёудзён апрелы
Орелы, ёмё нё зёрды ис

уырдём ёдёппётёй 28
спортсмены арвитын", —
загъта Цъёхилты Тайму-
раз.
Ерыстё нёлгоймёгты

ёмё сылгоймёгты 'хсён
дёр цыдысты цымыдисаг
тохты. Сылгоймёгтё
(растдёр зёгъгёйё та
чызджытё, уымён ёмё
сё зынгё фылдёр хай уы-
дысты ёрыгон, кёнё фё-
сивёдон кары) алы уёзы
дёр 1-аг бынатыл ерысты
равдыстой стыр тырнынад
уёлахизмё. Сё уёзты
уёлахиздзаутё систы: 50
кг — Ёлборты Аланё
(тренер Таматы Тотрадз),
55 кг — Джыккайты Ала-
нё (тренер Цоциты
Ибрагим), 60 кг — Хуыга-
ты Жаннё (тренер Цоци-
ты Ибрагим), 65 кг — Хор-
титы Оксанё (тренер Бо-
лататы Владимир), 70 кг
— Мария Матвеева (тре-
нер Аркъауты Оксанё),
80 кг — Къадзты Зитё
(тренер Аркъауты Оксанё),
90 кг — Теблойты Данё
(тренер Аркъауты Оксанё),
+90 кг — Дудиаты Дианё
(тренер Диамбегты Чер-
мен).
Ноджы цымыдисагдёр

рауадысты нёлгоймёгты
ерыстё. Ацы кары Ирысто-
ны чемпионтё систы: 55 кг
— Дзабиты Арсен (тренер
Цоциты Ибрагим), 60 кг —
Бокоты Ёхсарбег (тре-
нер Таматы Тотрадз), 65 кг
— Хуыбаты Ирбег (тренер
Лелаты Аркади), 70 кг —
Кутателадзе Вячеслав
(тренер Цоциты Ибрагим),

75 кг — Касаты Тамерлан
(тренер Цоциты Ибрагим),
80 кг — Тогойты Игор
(тренер Тогойты Вадим),
85 кг — Хёбёлаты Арсен
(тренертё Болататы Вла-
димир ёмё Джиоты Ва-
лери), 90 кг — Цёрикъа-
ты Владислав (тренер
Хуыбылты Бондо), 100 кг
— Цакъоты Батрадз (тре-
нер Тогойты Игор), 110 кг
— Туаты Алан (тренер
Цёлойты Майрём),
+110 кг — Дыгурты
Сослан (тренер Цъёхилты
Таймураз).
Уёлахиздзаутё ёмё

призон бынёттё ба-
цахсджытё хорзёх-
джынгонд систы майдан-
тё, грамотётё ёмё ди-
пломтёй.
Нё республикёйы иу-

гонд командёйы хистёр
тренер Золойты Мёир-
бег куыд зёгъы, афтёмёй
ныр нё командё йёхи
цёттё кёндзён дыууё
бёрнон ерыстём. Сё иу
31 мартъийы цёудзён
Красноярскы. Уым цы ду-
неон турнир уыдзён, уый
аразёг сты Цёцёны Рес-
публикёйы Сёргълёууёг
ёмё йе 'мбёстаг амал-
хъом лёгтё. Уый фёстё
та 15 апрелы нё спорт-
сментё сё къухты тых
ёвдисдзысты Уёрёсейы
чемпионаты, горёт Орелы. 
Стыр уёлахизтё уын

бынтысёд!

БАСКАТЫ Уырызмёг

Дзёуджыхъёуы Хъёбысхёсты центры 29
январы армёйхёстёй (армрестлингёй) цы-
дысты Цёгат Ирыстоны чемпионаты ерыстё.

Ёрёджы мё къухмё ёрбахауд
Кокайты Тотрадзы чиныг "Хъо-
бан". Тотрадзы бирё адём зонынц,
йе сфёлдыстад зындгонд у: фыс-
сёг, нывгёнёг, тёлмацгёнёг,
Хетёгкаты Къостайы номыл пад-
дзахадон премийы лауреат, адёмон
фыссёг, ёмё сё нымад чи фё-
уыдзён.
Чиныг "Хъобан" у тынг хъёздыг

диссаджы радзырдтё ёмё цаутёй.
Педагогон училищё фёуыны
фёстё Тотрадз кусын райдыдта
Хъобаны скъолайы. Ёрыгон специа-
лист йё зёрдёмё алцыдёр иста
хёстёг: ёмкусджытё, скъоладзау-
тё, хъёуы цёрджытё... Семё хё-
ларёй абон дёр цёры, кёрёдзи-
мё уазёгуаты цёуынц.
Чиныджы цы радзырдтё ис,

уыдон фыст сты хъёздыг ёвзагёй,
уыимё ёнцонёмбарён ёвзагыл,
ома чиныгкёсёгён ёнцонёй йё
цёстытыл уайынц, автор цы цаутё
фыссы, уыдон иууылдёр. Уый та
ууыл дзурёг у, ёмё фыссёг йё цы-
мыдисаг уацмыстёй чиныгкёсёджы
зёрдё рухс кёны, зёгъгё, уёд алы
куыст дёр ферох вёййы адёйма-
гёй, йё цёстытё атонын нал фёко-
мынц чиныгёй.

Хъобаны, ахуыргёнёгёй кус-
гёйё, Тотрадз фыста ёрмёджытё
районы газетмё дёр. Йё уацтё,
ёмдзёвгётё йын ёрвылбон кас-
тысты канд районы цёрджытё нё,
фёлё иннётё дёр. Сёрыстыр дзы
уыдысты хъобайнёгтё. Суанг ма

дзы-иу ахёмтё разынд, ёмё-иу
къуыригёйтты сё дзыппы хастой,
Тотрадзы уацтё цы газетты номыр-
ты мыхуыргонд уыдысты, уыдон. 
Ацы цаутё Тотрадз ирдёй рав-

дыста, цы чиныджы кой кёнём,
уым. Уымёй уёлдай, скъоладзауты
цард, хъёубёсты адёмы ёгъдау,
сё зондахаст, кёстёрты уёздан-
дзинад ёмё бирё ёндёр цаутё
бакёсён ис чиныг "Хъобан"-ы. Аф-
тё мём кёсы, цыма Тотрадз йё
размё сёвёрдта хёс канд чиныг
ныффыссын нё, фёлё хъомыладон
куыст бакёнын дёр, уымён ёмё
тынг бирё фёзминаг дёнцёгтё ис
алы радзырды дёр.
Хёрзёрыгонёй мёхёдёг дёр

ахуыргёнёгёй куыстон Куырттаты
комы, уымё гёсгё, чиныг "Хъобан"-ы
цы радзырдтё ис, уыдонён цыма
ёвдисён уыдтён, хатгай мём афтё
дёр фёкёсы. Чиныджы ёрмёг
райдианёй кёронмё куы фыссон,
уёд раст нё уыдзён, фёлё мё
фёнды, фыццаджыдёр, ирон ёвза-
джы ахуыргёнджытё цёмёй скъо-
ладзауты базонгё кёной ацы чины-
гимё.
Кокайты Тотрадзён кёнын арфё,

ирон адёммё та сидын, цёмёй
алы хёдзары дёр уа чиныг "Хъо-
бан", ёмё йё бакёса алы адёймаг
дёр.

БИГЪУЫЛАТЫ Людмилё,
РЦИ-Аланийы сгуыхт

ахуыргёнёг 

Чингуыты тёрхёгыл

Хёхбёсты фарн — ёлутон у
Рагёй дёр, суанг ма райдайён кълёсты куы ахуыр кодтон, уёдёй

фёстёмё тынг бирё бауарзтон нё ирон фысджыты уацмыстё. Кё-
сынмё чингуытё истон скъолайы кёсёндонёй. Уёд бакастён бирё
классикты уацмыстё. Афтё фёцалх дён ирон фысджыты чингуытё
кёсыныл. Кёсын сё абон дёр.

Ацы азы 1 январёй
фёстёмё Хъалонты иу-
мёйаг фиддон ёмё
Хъалонты иумёйаг
хыгъд ёнёмёнг ёх-
хёстгёнинаг систы ёп-
пёт юридикон ёмё фи-
зикон иуёгтён, стёй
индивидуалон амал-
хъомён. Хъалонтё,
фёдзёхстадон ёмё
ёндёр фиддонтё ёр-
витын ёмбёлы фиддон-
ты иумёйаг докумен-
тёй, зёгъгё, Хъалонты
иумёйаг хыгъды ёмё
Хъалонты иумёйаг фид-
доны системё афтё
амоны.
Федералон къазна-

йады Тулёйы облёсты
управленийы (Хъалонты
федералон службёйы
хёсы уынаффёйады
фёдыл регионты иу-
мёйаг инспекци) кёй
байгом кодтой, хъалонты
оргёнты бёрны уёвёг
ёппёт фиддонтё фи-
дын ёмбёлы къазнайы
ахём хицён хыгъдмё.
Уымё хъалонфидёджы
кём бахастой, кёнё,
х ъ а л о нё вёры н а д ы
объект кём ис, ахём
бынат нё нымайгёйё,
амынд хыгъдёй пайда
кёнынц. Хъалон фиды-
нён бёрёггёнёнтё
мыхуыргонд сты Уёрё-
сейы Хъалонты феде-
ралон службёйы офи-
циалон сайты фарс
"ЕНС"-йыл.

(“15-ём регион”)

Хъалонтё

Кодексмё —
ивддзинёдтё
Ёмбарынад "Хъа-

лонты иумёйаг хыгъд"
кёй фёрцы фёзынд,
фарон 14 июлы фидар-
гонд № 263 федералон
закъонмё гёсгё
Уёрёсейы Хъалонты
кодексы уагёвёрдтём
бахастёуыд ахём
ивддзинёдтё.

Барадхъахъхъёнджыты
бёрёггёнёнтём гёс-
гё, гуырысхойаг 2022
азы октябры бонтёй иуы
нозтджынёй бабадт йё
хёдтулгё "Мерседес"-ы
рулыл (шофыры бартё
дёр ём нё уыд). Фён-
дагон цыды фётк фе-
халгёйё, аххосджын
скъуырдта, йё рулыл 38-
аздзыд нёлгоймаг цы
хёдтулгё "BMW"-йён
бадт, уый. 
Фёндагон-транспор-

тон фыдбылызы аххо-
сёй "BMW"-йы бадёг
72-аздзыд сылгоймаджы
ёнёниздзинадён ра-
чындёуыд стыр зиан.
Аххосджынён тёссаг

у фондз азы онг коло-
нийы фёбадынёй.

РЦИ-Аланийы 
Мидхъуыддёгты 

министрады 
пресс-службё

Барадон фётк

Уголовон 
хъуыддагмё
ёркёсдзён
тёрхондон

Дзёуджыхъёуы Со-
ветон районы тёрхон-
дон ёркёсдзён, фён-
дагон - транспортон
фыдбылыз кёй аххо-
сёй ёрцыд, республи-
кёйы уыцы 32-аздзыд
цёрёджы ныхмё.

Ирыстонёй бирё адём
ацыдис куысты фёдыл
уырдём, фёлё, хъыга-
гён, бирётё уым базза-
дысты.

1912 азы Гёлиаты хъё-
уёй иумё ацыдысты Амы-
рыкмё кусынмё фараст
ёрыгон лёппуйы. Уым
хохаг лёппутё сё уёлё
скодтой хорз дарёс, аф-
тёмёй систой иумё сё
къам, ёмё йё ёрбар-
выстой Уёллагкоммё Бек-
мёрзты Маряйы номыл.
Алкёмён дёр уыцы фа-
раст лёппуйё царды ми-
дёг ис хицён хъысмёт.
Гёлёбуты Гёбыла фёс-
тёмё куы цыдис Ирыс-
тонмё, уёд фёндагыл
фёрынчын ёмё Японы
науёй рахызт. Уым баз-
зад, ус ын уыдис, стёй
лёппу фыста писмотё йе
'фсымёртё — Маркъоз
ёмё Харитонмё, йё
иунёг хо — Уёлинкамё.

Къам ёрбахаста 
газет "Рёстдзинад"-мё

ГАМАХАРТЫ Юри

Рагон къамтё дзурынц

Советон Цёдисы размё хёхбёсты ирон адём
зын цард кодтой. Фос дардтой, стёй зёххы куыст
кодтой, ёндёр сём никёцёй ницы хаудис. Уыцы
рёстёг ёргом фёсивёд тырныдтой Амырыкмё
ёхцайы куыст кёнынмё.

Амырыкмё — кусынмё

Республикёйы Ёрдзон
фёрёзтё ёмё эколо-
гийы министрады пресс-
службёйы хъусынгёни-
нагмё гёсгё, Хъёрёсе-
Черкесийы Архызы фё-

дзёхст бынатёй Цёгат
Ирыстонмё амынд сырдты
ёрбаластой бынёттон
зубрты нымёц фёфыл-
дёр кёнынён.

5 гектары кёй фёзуат

у, хёстёгдёр мёй зубр-
тё арвитдзысты ёмбон-
дёй ёхгёд ахём каранти-
нон бынаты. Мёйы дёр-
гъы сырдтён сёрмагонд
холлаг дётдзысты. Спе-
циалистты ныхасмё гёс-
гё, Архызы чысыл бёр-
цёй чи зад, уыцы дзедыр-
тё Тырмоны фёдзёхст
бынаты миты бын ссарён
ис парахатёй.
Карантины ацыды фёс-

тё зубрты рауадздзысты
хъёдмё. Зёгъын хъёуы
уый, ёмё рёхджы Цъёйы
фёдзёхст бынатёй Тыр-
моны фёдзёхст бынатмё
рауадздзысты зубрты но-
джыдёр ма иу къорд. Ацы
сырдтё дзёвгар рёстёг
Цёгат Ирыстоны кёй цё-
рынц, уый нымайгёйё, ка-
рантин ацёуыны хёс
ёвёрд сыл нё уыдзён.

ГУГКАТЫ Жаннё

Алфамбылай ёрдз

Цёгат Ирыстоны Тырмоны фёдзёхст бы-
натмё рауагътой ёхсёз зубры.

Карантины уавёры

ХЪУСЫНГЁНИНАГ
Хъолайы цъитийы бёллёхы зиан баййафёг

бинонтён арёзт ёрцыд ёххуыс кёныны фонд
17 февралы, 18 сахатыл комитеты уёнгтён
уыдзён иумёйаг ёмбырд ахём адрисыл:
Интернационалон уынг, 93-ём ёхсёнадон
хёдзар.

Алкёмё дёр хъуамё уа паспорт.
Уё фарстытимё бадзурён ис тел.: 

8-919-423-43-20.

Домашние соления:
квашеная капуста,
маринованная

капуста с куркумой
и с болгарским
перцем, свекла 
по-грузински,

соленые огурцы и
помидоры.

ТЕЛ.: 
8-906-188-38-83.

ПРОДАЕТСЯ
капитально

отремонтированный
гараж. Удобный
подъезд, есть
возможность
использования
прилегающей
территории.

Адрес: ул. Герцена
(в трех минутах

езды от пр. Коста).
ТЕЛ.: 

8-904-630-18-33; 
8-961-825-17-63.

Армспорт

Армхёстёй — тыхджындёр

